Patxi Telletxea Ezkurra jaunak galdera egin du Vianako Printzea Erakundea-Kultura eta Turismo Departamentuko Ondare Historikoaren Zerbitzuko Arkeologia Atalak ondare arkeologikoaren legezko babesaren arloan eginikoei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko urriaren 2ko 96. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Patxi Telletxea Ezkurra jaunak galdera egin du Vianako Printzea Erakundea-Kultura eta Turismo Departamentuko Ondare Historikoaren Zerbitzuko Arkeologia Atalak Nafarroako ondare arkeologikoaren legezko babesaren arloan eginikoei buruz (PES-263). Hona Vianako Printzea Erakundea-Kultura eta Turismo Departamentuko kontseilariaren erantzuna:

Arkeologia Atalaren jarduera zentratuta dago Nafarroako Ondare Kulturalari buruzko legeetan aurreikusitako babes neurriak betetzean. Horretarako, era guztietako txostenak, ondareari buruzko adierazpenak, lan ikuskapenak, aurkikuntzen garrantzi arkeologikoari buruzko baloraziak eta abar egiten dira, bai atalak berak garatzen dituen proiektu berekietan, bai Vianako Printzea Erakundea-Kultura eta Turismo Departamentuko beste zerbitzu batzuen bidez abian jartzen diren ondarearen arloko proiektuetan ere.

2007an, 94 esku-hartze eta 290 proiektu eraman ziren aurrera; 2008an, berriz, 90 esku-hartze eta 239 proiektu; 2009an, 94 esku-hartze eta 222 proiektu.

Bestalde, atal horrek Nafarroako Foru Komunitateko Administrazioaren beste sektore batzuen arauen arabera jarduten du bai eta gure erkidegoko gune historiko garrantzitsuenen hirigintza-erregelamenduen arabera ere. Era askotako proiektuei buruzko txostenak eta jarduerak egiten ditu (errepideak, ureztalurrak, aparkalekuak, berrurbanizatze lanak, eguzki baratzeak, araztegiak, parke eolikoak, gasbideak, agregakinen ustiategiak eta abar), hain zuzen ere jardueraren fase batzuetan ondare arkeologikoan eragin dezaketen proiektuetan. 

Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

